
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
“Культура да искусство юкӧнын Коми Республикаса Юралысьлӧн грантъяс йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Культура да искусство юкӧнын Коми Республикаса Юралысьлӧн грантъяс йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




      Л. Максимова
Сыктывкар
2018 вося тӧвшӧр тӧлысь 29 лун
40 №
Коми Республикаса Веськӧдлан котырлӧн
             2018 во тӧвшӧр тӧлысь 29 лунся 40 №-а шуӧм дорӧ
СОДТӦД
“Культура да искусство юкӧнын Коми Республикаса Юралысьлӧн грантъяс йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧ пыртӧм 
ВЕЖСЬӦМЪЯС
“Культура да искусство юкӧнын Коми Республикаса Юралысьлӧн грантъяс йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмын:
1. 1 пунктын:
1) содтыны татшӧм сюрӧса 1¹ пунктув:
“1¹) Коми Республикаса республиканскӧй сьӧмкудйысь йӧзкостса мичаторъяс да ремеслӧ юкӧнын конкурс серти Коми Республикаса Юралысьлысь грантъяс сетан пӧрадок 2 №-а содтӧд серти;”;
2) 2 пунктулын “2 №-а содтӧд серти” кывъяс вежны “3 №-а содтӧд серти” кывъясӧн;
3)  3 пунктулын “3 №-а содтӧд серти” кывъяс вежны “4 №-а содтӧд серти” кывъясӧн.
2. 2 пунктса 1 пунктулӧ содтыны татшӧм сюрӧса выль витӧд абзац:
“2018 восянь заводитӧмӧн - йӧзкостса мичаторъяс да ремеслӧ юкӧнын Коми Республикаса Юралысьлысь грантъяс шедӧдӧм вылӧ конкурс;”.
3. Коми Республикаса республиканскӧй сьӧмкудйысь культура да искусство юкӧнын конкурс серти Коми Республикаса Юралысьлысь грантъяс сетан пӧрадокын, мый вынсьӧдӧма шуӧмӧн (1 №-а содтӧд):
1) 20 пунктса медводдза абзацын “2 №-а содтӧд” кывъяс вежны “3 №-а содтӧд” кывъясӧн; 
2) 32 пунктын:
а) мӧд абзацын “письмӧ-” кыв киритны;
б) содтыны татшӧм сюрӧса выль нёльӧд абзац:
“Отчётнӧй финансӧвӧй воӧ видзтӧм грант сьӧмысь коляссӧ колӧ бергӧдны Коми Республикаса республиканскӧй сьӧмкудйӧ отчётнӧй во бӧрын мунысь финансӧвӧй волӧн рака тӧлысь 31 лунӧдз кадколастӧ.”;
в) нёльӧд абзац лыддьыны витӧд абзацӧн, гижны сійӧс тадзи:
“Сэк, кор грант босьтысь оз бергӧд грант сьӧмсӧ (грант сьӧмысь коляссӧ) тайӧ пунктӧн урчитӧм кадколастъясӧ, Министерство перйӧ грант сьӧмсӧ (грант сьӧмысь коляссӧ) ёрд пӧрадокын.”.
4. Коми Республикаса Юралысь бердын культура да искусство серти сӧветӧ пырысьяс лыдын, мый вынсьӧдӧма шуӧмӧн (3 №-а содтӧд), (водзӧ – Сӧвет):
пыртны Сӧветӧ пырысьяс лыдӧ Т.Т. Бараховаӧс - “В.Д. Поленов нима йӧзкост творчество Канму Россияса керка” – Россия Федерацияса фин-угор культура шӧрин федеральнӧй канму сьӧмкуд культура учреждениеса филиалӧн юрнуӧдысьӧс (сёрнитчӧмӧн).
5. 2 №-а содтӧд лыддьыны 3 №-а содтӧдӧн, кутшӧмлӧн грифын “2 №-а содтӧд” кывъяс вежны “3 №-а содтӧд” кывъясӧн.
6.  3 №-а содтӧд лыддьыны 4 №-а содтӧдӧн, кутшӧмлӧн грифын “3 №-а содтӧд” кывъяс вежны “4 №-а содтӧд” кывъясӧн.
7. Шуӧмӧ содтыны выль 2 №-а содтӧд тайӧ вежсьӧмъяс дорӧ содтӧд серти.
“Культура да искусство юкӧнын 
Коми Республикаса Юралысьлӧн грантъяс йылысь” 
Коми Республикаса Веськӧдлан котырлӧн 
2011 во вӧльгым тӧлысь 29 лунся 531 №-а 
шуӧмӧ пыртӧм вежсьӧмъяс дорӧ 
СОДТӦД
“ВЫНСЬӦДӦМА 
Коми Республикаса Веськӧдлан котырлӧн
             2011 во вӧльгым тӧлысь 29 лунся 531 №-а шуӧмӧн
(2 №-а содтӧд)
Коми Республикаса республиканскӧй сьӧмкудйысь йӧзкостса мичаторъяс да ремеслӧ юкӧнын конкурс серти Коми Республикаса Юралысьлысь грантъяс сетан
ПӦРАДОК
1. Коми Республикаса республиканскӧй сьӧмкудйысь йӧзкостса мичаторъяс да ремеслӧ юкӧнын конкурс серти Коми Республикаса Юралысьлысь грантъяс сетан пӧрадок (водзӧ – Пӧрадок) индӧ Коми Республикаса республиканскӧй сьӧмкуд сьӧм тшӧт весьтӧ йӧзкостса мичаторъяс да ремеслӧ юкӧнын грантъяс сетан условиеяс (водзӧ – грантъяс)  Россия Федерацияса сьӧмкуд кодекслӧн 78, 781 статьяяс серти локтан финансӧвӧй да планӧвӧй период вылӧ Коми Республикаса республиканскӧй сьӧмкуд сьӧм мындаын, кутшӧмъясӧс урчитӧма Коми Республикаса республиканскӧй сьӧмкуд рӧскодлӧн торъя мога статья серти тайӧ Пӧрадоклӧн 3 пунктын индӧм медшӧр могъяс вылӧ да грантъяс шедӧдӧм вылӧ конкурсъяс нуӧдан пӧрадок.
Тайӧ Пӧрадок серти оз сетны грантъяс абу коммерческӧй организацияяслы – йӧзлы колана услугаяс збыльмӧдысьяслы йӧзлы колана услугаяс сетӧмсӧ сьӧмӧн могмӧдӧм (ӧтувъя рӧскод вештӧм) могысь.
2. Тайӧ Пӧрадок серти грантсӧ вермӧны босьтны организацияяс (казённӧй учреждениеяс кындзи) да асшӧр уджалысьяс, кодъяс уджалӧны Коми Республика мутасын  йӧзкостса мичаторъяс да ремеслӧ юкӧнын.
3. Грантъяс сетан медшӧр могӧн лоӧ проектъяс збыльмӧдӧм, кутшӧмъяс отсалӧны видзны, сӧвмӧдны да паськыда тӧдмӧдны йӧзкост творчествоӧн да традиционнӧй культураӧн, ышӧдны сӧвмӧдны Коми Республика мутасын йӧзкостса мичаторъяс да ремеслӧ юкӧн, лӧсьӧдны йӧзкостса мичаторъяс да ремеслӧ юкӧнӧ йӧзлы пырӧдчӧм вылӧ условиеяс, котыртны йӧзкостса мичаторъяс да ремеслӧ юкӧнын мастеръяслысь Коми Республика мутасын олысь арлыд серти уна категория гражданалы йӧзкостса мичаторъяс да ремеслӧ юкӧнын чӧжӧм сям да традицияясӧн юксьӧм серти удж, лӧсьӧдны выль уджалан местаяс.
4. Тайӧ Пӧрадоклӧн 3 пунктын индӧм проектъяс збыльмӧдан кадколастъяс (водзӧ – проектъяс) – ӧнія волӧн ӧшым тӧлысь 31 лунӧдз.
5. Коми Республикаса республиканскӧй сьӧмкудйысь сьӧмӧн медшӧр вӧдитчысьӧн, коді сетӧ грант сьӧмкуд кӧсйысьӧмъяслӧн лимит мындаын, кутшӧмъясӧс урчитӧм пӧрадокын вынсьӧдӧма грант сетӧм вылӧ, лоӧ Коми Республикаса культура, туризм да архив удж министерство (водзӧ - Министерство).
6. Грантъяс сетӧны быд во конкурс серти грантъяс сетӧм йылысь Коми Республикаса Юралысьлӧн тшӧктӧм (водзӧ - Коми Республикаса Юралысьлӧн тшӧктӧм) да грант сетӧм йылысь артмӧдчӧм подув вылын, кутшӧмӧс кырымалӧма грант шедӧдысь да Министерство костын, мый лӧсьӧдӧма Министерствоӧн (водзӧ – артмӧдчӧм):
типӧвӧй форма серти, кутшӧмӧс урчитӧма Коми Республикаса сьӧм овмӧс министерствоӧн, сэк, кор грант шедӧдысь лоӧ организацияӧн, коді оз ло канму (муниципальнӧй) учреждениеӧн, асшӧр уджалысьӧн;
примернӧй форма серти, кутшӧмӧс урчитӧма Коми Республикаса сьӧм овмӧс министерствоӧн, сэк, кор грант шедӧдысь лоӧ канму учреждениеӧн, код серти Министерство збыльмӧдӧ учредитысьлысь могъяссӧ да уджмогъяссӧ;
Министерствоӧн урчитӧм форма серти, сэк, кор грант шедӧдысь лоӧ тайӧ пунктса мӧд да коймӧд абзацъясын индытӧм организацияӧн.
Грант шедӧдӧм вылӧ конкурс котыртысьӧн (водзӧ – конкурс) лоӧ Министерство.
Конкурсын участвуйтӧм вылӧ грант шедӧдысь сетӧ Министерствоӧ заявка тайӧ Пӧрадок серти.
Конкурсын участвуйтӧм вылӧ быть колана условиеӧн лоӧ сійӧ, мый эм ас либӧ кыскӧм сьӧм (сьӧмкудйысь ӧтдор источникъяс, спонсорскӧй либӧ мукӧд сьӧм тшӧт весьтӧ), медым збыльмӧдны заявкаын индӧм проектсӧ рӧскод ӧтув сьӧмӧн могмӧдӧмӧн.
Конкурсын оз вермыны участвуйтны эштӧдӧм проектъяс, гӧгрӧс тшупӧда гажъяс нуӧдӧм йылысь, зданиеяс стрӧитӧм, художествоа литература йӧзӧдӧм, периодическӧй изданиеяс лэдзӧм йылысь проектъяс.
Конкурссӧ нуӧдӧны кык тшупӧдӧн.
Конкурс нуӧдан кадколастъяссӧ, заявкаяс сетан кадколастсӧ, проектъяс серти рӧскод пайӧн ӧтув сьӧмӧн могмӧдан ыдждасӧ, грантъясысь сьӧм видзан нырвизьяссӧ, тематическӧй нырвизьяс опишитӧмсӧ быд во урчитӧ Министерство.
Конкурс нуӧдан кадколастъяс, заявкаяс сетан кадколастъяс, тематическӧй нырвизьяс, кутшӧмъяс серти нуӧдӧны конкурссӧ, грант ыджда да лыдыс, проектъяс серти рӧскод пайӧн ӧтув сьӧмӧн могмӧдан ыджда, грантъяс сьӧмсӧ видзан нырвизьяс, проектъяс донъялан муртӧсъяс йылысь юӧрсӧ йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын www.mincult.rkomi.ru инпас серти конкурсын участвуйтӧм вылӧ заявкаяс сетан кадколаст заводитчытӧдз 5 уджалан лунысь оз сёрджык кадколастӧ, мый индӧма Министерствоӧн тайӧ пункт серти.
7. Корӧмъяс, кутшӧмъяслы колӧ лӧсявны грант шедӧдысьяслы тӧлысьлӧн медводдза лун вылӧ, кутшӧм мунӧ тӧлысь водзын, кор кӧсйӧны кырымавны артмӧдчӧм:
1) вот, ӧктас, страхуйтан взнос, пеня, штрап, прӧчент мынтӧм серти збыльмӧдтӧм кывкутана могыс абу, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти;
2) Коми Республикаса республиканскӧй сьӧмкудйӧ субсидияяс, сьӧмкуд инвестицияяс, та лыдын кутшӧмъясӧс сетӧма мукӧд инӧда акт серти, бергӧдӧм серти нюжӧдӧм уджйӧзыс да Коми Республикаса республиканскӧй сьӧмкуд водзын мукӧд нюжӧдӧм уджйӧзыс абу;
3) грант шедӧдысьяс – юридическӧй кывкутысьяс серти оз нуӧдны выль ног котыртан, бырӧдан, банкротство серти уджъяс, а грант шедӧдысьяс – асшӧр уджалысьяс эз дугӧдны асшӧр уджалысь туйын уджнысӧ;
4) грант шедӧдысьяс оз лоны суйӧрсайса юридическӧй кывкутысьясӧн, а сідзжӧ россияса юридическӧй кывкутысьясӧн, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъяслӧн пасйысянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент;
5) грант шедӧдысьяс оз босьтны Коми Республикаса республиканскӧй сьӧмкудйысь сьӧмсӧ мукӧд нормативнӧй инӧда акт серти тайӧ Пӧрадоклӧн 3 пунктын урчитӧм медшӧр могъяс вылӧ;
6) грант шедӧдысь абу видзӧма водзджык сетӧм субсидиясӧ (грантсӧ) мукӧд мог вылӧ да (либӧ) грант шедӧдысь абу сетӧма субсидия (грант) сьӧмсӧ торъя мог вылӧ видзӧм йылысь да субсидия (грант)  видзан бӧртаслунлӧн петкӧдласъяс серти значениеясӧдз воӧдчӧм йылысь отчётносьт да (либӧ) мукӧд отчётносьт, кутшӧмӧс урчитӧма субсидия (грант) сетӧм йылысь артмӧдчӧмӧн, заявка сетан кадпас водзын мунысь 3 бӧръя отчётнӧй период чӧжӧн.
 Грант шедӧдысьлы грант сетан быть колана условиеясӧн, кутшӧмъясӧс пыртӧма грант сетӧм йылысь артмӧдчӧмӧ, лоӧны грант шедӧдысьлӧн (канму корпорацияяс да компанияяс кындзи) сӧгласлун сы вылӧ, медым Министерство да сьӧм овмӧс бӧрся канмусянь контроль нуӧдысь органъяс прӧверитісны, кыдзи грант шедӧдысь кутчысьӧ грант сетан условиеясӧ, медшӧр могъясӧ да пӧрадокӧ, да босьтӧм сьӧм тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс вӧчӧны вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн) Россия Федерацияса валютнӧй оланпастэчас серти, а сідзжӧ субсидия сетан медшӧр могъясӧдз воӧдчӧмкӧд йитчӧм мукӧд операция кындзи, кутшӧмӧс урчитӧма тайӧ Пӧрадокӧн.
8. Грант шедӧдысь сетӧ заявкасӧ ачыс либӧ пошта пыр ыстӧмӧн сетӧм йылысь уведомлениеӧн да сыкӧд ыстӧмтор опись серти кадколастӧ, кутшӧмӧс урчитӧма тайӧ Пӧрадоклӧн 6 пункт серти.
Заявка формаыс вынсьӧдсьӧ Министерствоӧн да йӧзӧдсьӧ “Ӧтуввез” юӧртан да телекоммуникация везйын www.mincult.rkomi.ru Министерстволӧн официальнӧй сайтын  заявкаяс сетны заводитан кадпасӧдз 5 уджалан лунысь оз сёрджык.
Заявка дорӧ содтӧны татшӧм документъяс:
1) грант шедӧдысь йылысь тӧдмӧгъяс, кытчӧ пырӧ:
грант шедӧдысьлӧн ним да меститчанін инпас;
грант шедӧдысьлысь уджсӧ опишитӧм (1 лист бокысь абу унджык печатайтӧм текст);
3 воддза воысь нимъяс, наградаяс, отличие пасъяс йылысь юӧр  дасьтӧм да (либӧ) збыльмӧдӧм проектъяс (уджтасъяс) лыддьӧг (эм кӧ);
2) грант шедӧдысьӧн вынсьӧдӧм проект копия, кытчӧ пырӧ:
проект ним;
проектлӧн медшӧр могъяс, шӧр могъяс, проект опишитӧм;
проект збыльмӧдан шӧр тшупӧдъяс да сійӧс збыльмӧдан план;
виччысяна бӧръя бӧртасъяс, сы лыдын проектлӧн экономика боксянь да (либӧ) социальнӧй окталун; 
проектӧн юрнуӧдысь да медшӧр збыльмӧдысьяс йылысь юӧр;
проектлӧн уджъёртъяс йылысь юӧр (эм кӧ);
рӧскод смета проектсӧ сьӧмӧн могмӧдан источникъяс индӧмӧн;
3) грант шедӧдысь - сьӧмкуд либӧ асшӧрлуна учреждение серти - лӧсялана органлӧн конкурсын участвуйтӧм вылӧ разрешение, коді збыльмӧдӧ учредитысьлысь могъяссӧ да уджмогъяссӧ, грант шедӧдысьяс кындзи, кодъяс серти учредитысьлысь могъяссӧ да уджмогъяссӧ збыльмӧдӧ Министерство.
Тайӧ Пӧрадоклӧн 24 пунктын урчитӧм тематическӧй нырвизьяс серти быд грант шедӧдысь вермӧ ыстыны 1 заявкаысь оз унджыкӧс. Та дырйи быд тематическӧй нырвизь вылӧ сетӧны торъя заявка.
9. Грантсӧ видзан бӧртаслунлӧн торъя мога петкӧдласъясыс вынсьӧдсьӧны Министерствоӧн да йӧзӧдсьӧны “Ӧтуввез” юӧртан да телекоммуникация везйын www.mincult.rkomi.ru Министерстволӧн официальнӧй сайт вылын  заявкаяс сетны заводиттӧдз 5 уджалан лунысь оз сёрджык.
Грантсӧ видзан бӧртаслунлӧн торъя мога петкӧдласъяс серти планӧвӧй значениеяссӧ урчитӧ Министерство артмӧдчӧмын.

10. Министерствоӧн босьтӧм заявкаяссӧ да накӧд сетӧм документъяссӧ Министерство пасйӧ найӧс босьтан лунӧ босьтан кадпас да кад индӧмӧн. Грант шедӧдысьлы сетӧны заявка босьтӧм йылысь гижсьӧг примитӧм документ лыддьӧг, сійӧс босьтан кадпас да кад индӧмӧн.

Сэк, кор заявкасӧ да сыкӧд сетӧм документъяссӧ ыстӧны пошта связь организация, корреспонденция вайысь мукӧд организация пыр, гижсьӧгсӧ ыстӧны грант шедӧдысьлы пошта пыр ыстӧмӧн заявка да документъяс Министерствоын пасъян лунсянь 2 уджалан лун чӧжӧн. 
11. Заявкаяс примитан кадколаст помасьӧм бӧрын воӧм заявкаяссӧ оз видлавны да грант шедӧдысьлы бӧр оз сетны.
12. Заявкаяссӧ да накӧд сетӧм документъяссӧ найӧс пасъян лунсянь 1 уджалан лун чӧжӧн ыстӧны Министерстволӧн тэчас юкӧдулӧ, коді курируйтӧ лӧсялана нырвизь (водзӧ – курируйтысь юкӧн) сы могысь, медым  котыртны сетӧм заявкалысь да сыкӧд сетӧм документъяслысь тайӧ Пӧрадоклӧн 3, 4, 8 пунктъясӧн урчитӧм тематическӧй нырвизьяслы, корӧмъяслы лӧсялӧм, грант шедӧдысьӧн тайӧ Пӧрадоклӧн 2 пунктӧн, 6 пунктса сизимӧд, кӧкъямысӧд абзацъясӧн, 7 пунктӧн урчитӧм корӧмъяслы лӧсялӧм серти, грант шедӧдысьясӧн сетӧм юӧрлӧн стӧчлун серти прӧверка.
грант шедӧдысьӧн сетӧм юӧрлысь стӧчлунсӧ Курируйтысь юкӧн прӧверитӧ сетӧм документъяссӧ прӧверитӧмӧн сы серти, эмӧсь-ӧ сэні ӧта-мӧдкӧд лӧсявтӧм тӧдмӧгъяс.
 Прӧверка нуӧдан кадколаст оз вермы лоны курируйтысь юкӧнӧ заявка сетан лунсянь 20 уджалан лунысь дырджык.
13. Сэк, кор прӧверка дырйи эрдӧдӧны, мый заявка да сыкӧд сетӧм документъяс оз лӧсявны тематическӧй нырвизьяслы да (либӧ) корӧмъяслы, кутшӧмъясӧс урчитӧма тайӧ Пӧрадоклӧн 3, 4, 8 пунктъясӧн, да (либӧ) грант шедӧдысь оз лӧсяв тайӧ Пӧрадоклӧн 2 пунктӧн, 6 пунктса сизимӧд, кӧкъямысӧд абзацъясӧн, 7 пунктӧн урчитӧм корӧмъяслы, да (либӧ) сетӧма тайӧ Пӧрадоклӧн 8 пунктӧн урчитӧм лыддьӧг серти документъяслысь абу тырвыйӧ чукӧр, да (либӧ) грант шедӧдысьяс сетӧмаӧсь абу стӧч юӧр, Министерство прӧверка помасян лунсянь 3 уджалан лун чӧжӧн юӧртӧ та йылысь грант шедӧдысьлы лӧсялана гижӧда уведомление ыстӧмӧн, кӧні индӧ торъя лоӧмторъяс, кутшӧмъяс лоины тайӧ уведомление ыстан помкаӧн. Уведомлениеын индӧм лоӧмторъяссӧ бырӧдӧм бӧрын грант шедӧдысь вермӧ выль пӧв сетны Министерствоӧ тайӧ Пӧрадоклӧн 8 пунктын индӧм заявкасӧ да документъяссӧ заявкаяс сетан кадколаст помасьтӧдз, кутшӧмӧс урчитӧма тайӧ Пӧрадоклӧн 6 пунктӧн.
Сэк, кор грант шедӧдысь бырӧдіс уведомлениеын индӧм лоӧмторъяссӧ, Министерство грант шедӧдысьӧн выль пӧв сетӧм заявка да документъяс, кутшӧмъясӧс индӧма тайӧ Пӧрадоклӧн 8 пунктын, прӧверитны помалан лунсянь 3 уджалан лун чӧжӧн бӧр сетӧ грант шедӧдысьлы сыӧн водзджык сетӧм заявкасӧ да документъяссӧ, кутшӧмъясӧс прӧверитӧм бӧрын курируйтысь юкӧн эрдӧдіс бырӧдны колана лоӧмторъяс.
Сэк, кор заявка да сыкӧд сетӧм документъяс лӧсялӧны тайӧ Пӧрадоклӧн 3, 4, 8 пунктъясын урчитӧм конкурслӧн тематическӧй нырвизьяслы, корӧмъяслы, грант шедӧдысь лӧсялӧ тайӧ Пӧрадоклӧн 2 пунктӧн, 6 пунктса сизимӧд, кӧкъямысӧд абзацъясӧн, 7 пунктӧн урчитӧм корӧмъяслы, грант шедӧдысьясӧн сетӧм юӧрыс стӧч, прӧверка помасян лунсянь 3 уджалан лун чӧжӧн курируйтысь юкӧн сетӧ видлалӧм вылӧ заявка да сыкӧд сетӧм документ копияяс Коми Республикаса культура, туризм да архив удж министерстволӧн Йӧзкостса мичаторъяс да ремеслӧ серти художествоа-экспертнӧй сӧветӧ (водзӧ – Художествоа- экспертнӧй сӧвет).
14. Художествоа-экспертнӧй сӧветӧ пырысьяс лыдыс, сылӧн уджалан пӧрадокыс, сыӧн помшуӧмъяс примитан кадколастъясыс да пӧрадокыс урчитсьӧ Министерствоӧн да йӧзӧдсьӧ “Ӧтуввез” юӧртан да телекоммуникация везйын www.mincult.rkomi.ru Министерстволӧн официальнӧй сайтын заявкаяс сетны заводиттӧдз 5 уджалан лунысь оз сёрджык.
15. Заявкаяс да накӧд сетӧм документъяс босьтан лунсянь 5 уджалан лун чӧжӧн  Художествоа- экспертнӧй сӧвет видлалӧ найӧс да донъялӧ проектъяссӧ татшӧм бӧръян муртӧсъяс серти:
1) “Традицияяс видзӧмӧн” тематическӧй нырвизь серти:
Коми Республикалӧн йӧзкостса мичаторъяслысь да ремеслӧяслысь традиционнӧй сикасъяс видзӧмӧ, сӧвмӧдӧмӧ да наӧн паськыда тӧдмӧдӧмӧ виччысяна пай;
        конкурсса проектлӧн мероприятиеясӧн олысьясӧс шымыртӧм;
корана сьӧмсӧ подулалӧм, та лыдын рӧскод статьяяс серти проектлӧн медшӧр могъяслы да могъяслы лӧсялӧм, да проект збыльмӧдан позянлунъяс;
2) “Ловъя ремеслӧ” тематическӧй нырвизь серти:
Коми Республикалӧн йӧзкостса мичаторъяслысь да ремеслӧяслысь традиционнӧй сикасъяс видзӧмӧ, сӧвмӧдӧмӧ да наӧн паськыда тӧдмӧдӧмӧ виччысяна пай;
эмӧсь дасьтӧм уджтасъяс да (либӧ) мастер-классъяс, велӧдан занятиеяс, семинаръяс, конкурсъяс да мукӧд мероприятие нуӧдан методикаяс, кутшӧмъясӧс веськӧдӧма йӧзкостса мичаторъяс да ремеслӧ юкӧнын торъя сикасъяс серти вӧчӧмторъяс вӧчан традиционнӧй технологияяс видзӧм вылӧ;
корана сьӧм подулалӧм, та лыдын рӧскод статьяяс серти проектлӧн  медшӧр могъяслы да могъяслы лӧсялӧм, да проект збыльмӧдан позянлунъяс;
3) “Ӧнія мастерскӧй” тематическӧй нырвизь серти:
 Коми Республикалӧн йӧзкостса мичаторъяслысь да ремеслӧяслысь традиционнӧй сикасъяс видзӧмӧ, сӧвмӧдӧмӧ да наӧн паськыда тӧдмӧдӧмӧ виччысяна пай;
торъя жыръяс (мастерскӧйяс) техническӧя могмӧдан ногтуйсӧ либӧ олысьясӧс могмӧдан ногтуйсӧ бурмӧдӧм;
корана сьӧм подулалӧм, та лыдын рӧскод статьяяс серти проектлӧн  медшӧр могъяслы да могъяслы лӧсялӧм, да проект збыльмӧдан позянлунъяс.
16. Художествоа-экспертнӧй сӧвет Министерствоӧн вынсьӧдӧм проектъяс донъялан муртӧсъясӧ мыджсьӧмӧн, тайӧ Пӧрадоклӧн 15 пунктын индӧм бӧръян муртӧсъяс подув вылын тайӧ Пӧрадоклӧн 15 пунктса медводдза абзацын индӧм кадколастӧ ранжируйтӧ проектъяссӧ быд тематическӧй нырвизь серти торйӧн проектӧн чукӧртӧм балл чинӧм серти проектъяслы дорвыв номеръяс сетӧмӧн. Лӧсялана тематическӧй нырвизь серти медся уна балл чукӧртӧм проектлы сетсьӧ медводдза номер.
Сэк, кор проектъясӧн чукӧртӧм баллыс ӧтмында, бӧрйӧны мукӧдысь водзджык воӧм заявка.
17. Конкурслысь медводдза тшупӧд нуӧдӧм бӧрын Художество-экспертнӧй сӧвет примитӧ помшуӧм сы йылысь, мый:
        1) проектъяс вуджисны конкурслысь медводдза тшупӧдсӧ;
        2) ӧткажитӧма проектъяс конкурслысь медводдза тшупӧдсӧ вуджӧмын.
Шуӧны, мый проектыс вуджӧма конкурслысь медводдза тшупӧдсӧ сэк, кор сійӧ чукӧртӧма проектъяс донъялан ӧтувъя бӧртасъяс серти Художествоа-экспертнӧй сӧветӧн урчитӧм ӧтувъя донъялан баллъяслысь медічӧт колана значениеысь оз этшаджык.
18. Художествоа-экспертнӧй сӧветлысь помшуӧмсӧ оформитӧны сёрнигижӧдӧн, кутшӧмӧс кырымалӧны Художествоа-экспертнӧй сӧветӧ пырысьяс да йӧзӧдӧны “Ӧтуввез” юӧртан да телекоммуникация везйын www.mincult.rkomi.ru Министерстволӧн официальнӧй сайтын лӧсялана заседание нуӧдан лунсянь 5 уджалан лун чӧжӧн да ыстӧны Министерствоӧ тайӧ Пӧрадоклӧн 8 пунктын индӧм заявка да документ копияяс содтӧмӧн.
19. Художествоа-экспертнӧй сӧветлысь сёрнигижӧд, заявка копияяс да накӧд сетӧм документъяс Министерство ыстӧ Коми Республикаса Юралысь бердын культура да искусство серти сӧветӧ (водзӧ – Сӧвет) индӧм документъяс Министерствоӧн босьтан лунсянь 2 уджалан лун чӧжӧн, но Сӧветлӧн заседание лунӧдз 10 уджалан лунысь оз сёрджык конкурслысь мӧд тшупӧд нуӧдӧм могысь, кутшӧмлӧн бӧртасъяс серти примитӧны конкурсын вермысьясӧс индӧм йылысь помшуӧм.
20. Заседание вылын Сӧвет примитӧ конкурсын вермысьясӧс индӧм йылысь помшуӧм Коми Республикаса Юралысь бердын культура да искусство серти сӧвет йылысь положение серти, мый вынсьӧдӧма Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧн (4 №-а содтӧд).
Коми Республикалӧн канму учреждениеса уджалысьясӧн либӧ творческӧй котыръясын участвуйтысьяс – мунысь конкурсын грант шедӧдысьясӧн лоысь Сӧветӧ пырысьяс оз участвуйтны конкурс серти видлалӧмъясын да гӧлӧсуйтӧмын, кӧні участвуйтӧны индӧм грант  шедӧдысьяс.
Сӧвет заявкаяс да накӧд сетӧм документъяс босьтан лунсянь 5 уджалан лун чӧжӧн видлалӧ найӧс да донъялӧ проектъяссӧ татшӧм бӧръян муртӧсъяс серти:
1) Коми Республика мутасын йӧзкостса мичаторъяс да ремеслӧ юкӧн видзӧм, сӧвмӧдӧм да наӧн паськыда тӧдмӧдӧм вылӧ проектлӧн коланлун;
2) водзӧ вылӧ проект збыльмӧдӧм.
Проектъяс донъялан муртӧсъяс Министерствоӧн вынсьӧдӧм бӧръян муртӧсъяс подув вылын, кутшӧмъясӧс индӧма тайӧ пунктын, Сӧвет тайӧ пунктлӧн коймӧд абзацын индӧм кадколастӧ ранжируйтӧ проектъяссӧ быд тематическӧй нырвизь серти торйӧн проектӧн чукӧртӧм балл чинӧм серти проектъяслы пӧрадок серти номеръяс сетӧмӧн. Лӧсялана тематическӧй нырвизьын медся уна балл чукӧртӧм проектлы сетсьӧ медводдза номер.
Сэк, кор проектъясӧн чукӧртӧм баллыс ӧтмында, бӧрйӧны лӧсялана заявка пасъян кадпас да кад серти.
21. Конкурсын вермысьясӧн лоӧны:
1) “Традицияяс видзӧмӧн” тематическӧй нырвизь серти - грант шедӧдысь, кодлӧн проектлы сетӧма медводдза номер;
2) “Ловъя ремеслӧ” тематическӧй нырвизь серти - грант шедӧдысь, кодлӧн проектлы сетӧма медводдза номер;
3) “Ӧнія мастерскӧй” тематическӧй нырвизь серти - грант шедӧдысь, кодлӧн проектлы сетӧма медводдза номер.
21.1. Сэк, кор эм грант сьӧмысь юклытӧм коляс, Сӧвет вермӧ вежны вермысьяслысь лыдсӧ тайӧ Пӧрадоклӧн 21 пунктын урчитӧм лӧсялана тематическӧй нырвизьяс серти. Индӧм грантъяс сетӧм могысь Сӧвет вермӧ выльысь юклыны грантъяссӧ грант шедӧдысьяс костын, кодъяслысь проектъяссӧ Сӧветӧн ранжируйтӧм дырйи сетӧм дорвыв номеръяс серти шуӧма конкурслысь медводдза тшупӧдсӧ вуджӧмаясӧн, но абу шуӧма вермысьясӧн.
Сӧветса заседаниелысь сёрнигижӧдсӧ сійӧс кырымалан лунсянь 3 уджалан лун чӧжӧн ыстӧны Министерствоӧ.
22. Сӧветлӧн заседаниеса сёрнигижӧд, Художествоа-экспертнӧй сӧветлӧн сёрнигижӧд, тайӧ Пӧрадоклӧн 12 пунктын индӧм прӧверкалӧн бӧртасъяс подув вылын Министерство Сӧветса заседаниелысь сёрнигижӧд босьтан лунсянь 3 уджалан лун чӧжӧн примитӧ грант сетӧм йылысь либӧ грант сетӧмын ӧткажитӧм йылысь помшуӧм да урчитӧм пӧрадокын пыртӧ грант сетӧм йылысь Коми Республикаса Юралысьлысь тшӧктӧм бала.
23. Коми Республикаса Юралысьлысь тайӧ Пӧрадоклӧн 22 пунктын индӧм тшӧктӧм примитан лунсянь 10 уджалан лун чӧжӧн Министерство ыстӧ грант шедӧдысьлы сы  серти примитӧм помшуӧм йылысь гижӧда уведомление. Сэк, кор примитӧма грант сетӧмын ӧткажитӧм йылысь помшуӧм, уведомлениеын индыссьӧ грант сетӧмын ӧткажитан помка.
Грант шедӧдысьлы грант сетӧмын ӧткажитан подувъясыс сыын, мый:
1) грант шедӧдысьӧн сетӧм документъяс оз лӧсявны тайӧ Пӧрадоклӧн 3, 4, 8 пунктъясӧн урчитӧм корӧмъяслы либӧ индӧм документъяссӧ абу сетӧма (сетӧма абу тырвыйӧ);
2) грант шедӧдысь оз лӧсяв тайӧ Пӧрадоклӧн 2 пунктӧн, 6 пунктса сизимӧд, кӧкъямысӧд абзацъясӧн, 7 пунктӧн урчитӧм корӧмъяслы;
3) шыӧдчысь сетӧма абу стӧч юӧр;
4) Сӧвет эз шу грант шедӧдысьсӧ конкурсын вермысьӧн.
24. Йӧзкостса мичаторъяс да ремеслӧ юкӧнын конкурсын вермысьяслы урчитӧны татшӧм ыджда грантъяс:
1) “Традицияяс видзӧмӧн” тематическӧй нырвизь серти - 100 сюрс шайт;
2) “Ловъя ремеслӧ” тематическӧй нырвизь серти - 100 сюрс шайт;
3) “Ӧнія мастерскӧй” тематическӧй нырвизь серти - 100 сюрс шайт.
Тайӧ Пӧрадоклӧн 21.1 пунктын индӧм грант шедӧдысьяслы грантъяссӧ сетӧны лӧсялана тематическӧй нырвизь серти тайӧ пунктын индӧм ыдждаын.
25. Министерство дасьтӧ артмӧдчӧм бала да ыстӧ сійӧс грант шедӧдысьяслы, кодъяс серти примитӧма грант сетӧм йылысь помшуӧм (водзӧ – грант босьтысь) Коми Республикаса Юралысьлысь тайӧ Пӧрадоклӧн 22 пунктын индӧм тшӧктӧм примитан лунсянь 5 уджалан лун чӧжӧн.
26. Артмӧдчӧмын урчитӧны:

1) грантлысь торъя мог;
2) грант ыджда, сійӧс сетан да видзан условиеяс;
3) грантсӧ видзан бӧртаслун серти петкӧдласъяслысь планӧвӧй значениеяс, а сідзжӧ наӧдз воӧдчытӧм дырйи кывкутан мераяс;
4) грантсӧ видзан бӧртаслун серти петкӧдласъяслӧн значениеясӧдз воӧдчытӧм вылӧ грант  босьтысьлӧн кӧсйысьӧмъяс;
5) грант вуджӧдан серти, мероприятиеяс збыльмӧдан да грант босьтысьлӧн да Коми Республикаса республиканскӧй сьӧмкуд сьӧм тшӧт весьтӧ рӧскод збыльмӧдӧм йылысь Министерствоӧн вынсьӧдӧм формаяс серти отчётносьт сетан кадколастъяс;
6) грантсӧ видзан бӧртаслун серти торъя мога петкӧдласъяслӧн воӧдчӧм значениеяс йылысь отчётносьт сетан форма, кадколастъяс да пӧрадок;
7) артмӧдчӧмлӧн условиеясӧ кутчысьӧм бӧрся контроль нуӧдан пӧрадок;
8) Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канму контроль нуӧдысь мукӧд  органӧн  грант босьтысьясӧн грант сетан условиеясӧ, медшӧр могъясӧ да пӧрадокӧ кутчысьӧм бӧрся прӧверкаяс збыльмӧдӧм вылӧ грант босьтысьлӧн сӧгласлун;
9) грант босьтысьӧн грантсӧ видзан бӧртаслун серти петкӧдласъяслӧн урчитӧм значениеясӧдз воӧдчытӧмлӧн бӧртасъяс да артмӧдчӧмӧн урчитӧм грантсӧ видзан бӧртаслун серти петкӧдласъяслӧн значениеясӧдз воӧдчытӧм дырйи грант бергӧдан пӧрадок да кадколастъяс;
10) грант бергӧдан пӧрадок да кадколастъяс сэк, кор ӧнія во вылӧ чукӧрмис грантлӧн видзтӧм коляс;
11) грант бергӧдан пӧрадок да кадколастъяс сэк, кор Министерствоӧн да контроль да дӧзьӧр нуӧдысь мукӧд уполномочитӧм канму органӧн нуӧдӧм прӧверкаяслӧн кывкӧртӧдъяс серти эрдӧдӧма тайӧ Пӧрадокӧн да (либӧ) артмӧдчӧмӧн урчитӧм медшӧр могъяссӧ торкалӧм;
12) сёрнитчысьяслӧн артмӧдчӧмлысь условиеяс торкалӧмысь кывкутӧм;
13) босьтӧм сьӧм тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс вӧчӧны вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн) Россия Федерацияса валютнӧй оланпастэчас серти, а сідзжӧ тайӧ сьӧм сетан медшӧр могъясӧдз воӧдчӧмкӧд йитчӧм мукӧд операция кындзи, кутшӧмӧс урчитӧма грант сетӧмсӧ ладмӧдысь нормативнӧй инӧда актъясӧн;
14) проект олӧмӧ пӧртан кадколаст;
15) грант сетӧмкӧд йитчӧм мукӧд условие.
27. Грантъяссӧ сетӧны:
1) сэк, кор грант босьтысьӧн лоӧ учреждение, код серти Министерство збыльмӧдӧ учредитысьлысь могъяссӧ да уджмогъяссӧ, - мукӧд медшӧр мог вылӧ субсидияӧн Россия Федерацияса сьӧмкуд кодекслӧн 781 статьялӧн 1 пункт серти;
2) мукӧд случайын – грантъяс нога субсидияясӧн Россия Федерацияса сьӧмкуд кодекслӧн 78 статья, 781 статьялӧн 4 пункт серти.
Грантсӧ вуджӧдӧны ӧтчыдысь артмӧдчӧм кырымалан лунсянь 10 уджалан лун чӧжӧн.
Грантсӧ вуджӧдӧны урчитӧм пӧрадокын артмӧдчӧмын индӧм  грант босьтысьлӧн тшӧт вылӧ.
Босьтӧм сьӧм тшӧт весьтӧ оз позь ньӧбны суйӧрсайса валюта, операцияяс кындзи, кутшӧмъясӧс вӧчӧны вылыс импортнӧй технологияа оборудование, сырьё да комплектуйтан изделиеяс ньӧбигӧн (вайигӧн) Россия Федерацияса валютнӧй оланпастэчас серти, а сідзжӧ тайӧ сьӧм сетан медшӧр могъясӧдз воӧдчӧмкӧд йитчӧм мукӧд операция кындзи, кутшӧмӧс урчитӧма грант сетӧмсӧ ладмӧдысь нормативнӧй инӧда актъясӧн.
28. Грант босьтысь отчётнӧй во бӧрын мунысь тӧлысьлӧн 20 лунӧдз сетӧ Министерствоӧ грант видзӧм йылысь да грантсӧ видзан бӧртаслун серти торъя мога петкӧдласъясӧдз воӧдчӧм йылысь отчёт артмӧдчӧмӧн урчитӧм форма серти.
29. Грант сьӧмсӧ видзан условиеӧн лоӧ грант босьтысьясӧн грант сьӧмӧн торъя могъяс серти вӧдитчӧм.
Грант сьӧмӧн абу торъя мог серти вӧдитчӧмысь кыскӧны Россия Федерацияса оланпастэчас серти кывкутӧмӧ.
30. Грант босьтысьясӧн грант сетан условиеясӧ, медшӧр могъясӧ да пӧрадокӧ кутчысьӧм бӧрся контрольсӧ урчитӧм пӧрадокын нуӧдӧ Министерство, Коми Республикаса сьӧм овмӧс министерство да  сьӧм овмӧс бӧрся канму контроль нуӧдысь мукӧд орган, та лыдын прӧверкаяс нуӧдӧмӧн.
31. Министерство донъялӧ грантсӧ видзан окталунсӧ  отчётнӧй финансӧвӧй волӧн кывкӧртӧдъяс серти артмӧдчӧмӧн урчитӧм грантсӧ видзан бӧртаслун серти петкӧдласъяслысь планӧвӧй значениеяссӧ да грантсӧ видзан бӧртаслун серти петкӧдласъяслӧн збыльвывса воӧдчӧм значениеяссӧ ӧткодялӧмӧн.
32. Сэк, кор грант босьтысь абу торъя мог вылӧ видзӧма грант сьӧмсӧ, а сідзжӧ сэк, кор аддзӧма тайӧ Пӧрадокӧн да (либӧ) артмӧдчӧмӧн урчитӧм найӧс сетан условиеяс торкалӧмсӧ, абу воӧдчӧма грантсӧ видзан бӧртаслун серти петкӧдласъяслӧн значениеясӧдз, кутшӧмъясӧс эрдӧдӧма Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канму контроль нуӧдысь мукӧд органӧн нуӧдӧм прӧверкаяс дырйи, грант сьӧмсӧ колӧ бергӧдны татшӧм пӧрадокын:
1) Министерство прӧверка акт кырымалан лунсянь либӧ Коми Республикаса сьӧм овмӧс министерствоысь да сьӧм овмӧс бӧрся канму контроль нуӧдысь мукӧд органысь тайӧ Пӧрадокӧн да (либӧ) артмӧдчӧмӧн урчитӧм грант сетан условиеяс, медшӧр могъяс да пӧрадок торкалӧмсӧ урчитӧм йылысь тӧдмӧгъяс босьтан лунсянь 5 уджалан лун чӧжӧн, кутшӧмъясӧс эрдӧдӧма прӧверкаяс бӧрын, ыстӧ грант босьтысьлы Коми Республикаса республиканскӧй сьӧмкуд сьӧм бергӧдӧм йылысь уведомление (водзӧ – уведомление);
2) грант босьтысь уведомление босьтан кадпассянь 30 календарнӧй лун чӧжӧн бергӧдӧ грантсӧ, кутшӧмӧс видзис сетан урчитӧм условиеяссӧ торкалӧмӧн, Коми Республикаса республиканскӧй сьӧмкудйӧ.
Отчётнӧй финансӧвӧй воын видзтӧм грант сьӧмсӧ колӧ бергӧдны  Коми Республикаса республиканскӧй сьӧмкудйӧ отчётнӧй во бӧрын мунысь финансӧвӧй волӧн рака тӧлысь 31 лунӧдз кадколастӧ.
Сэк, кор грант босьтысь эз бергӧд грант сьӧмсӧ (грант сьӧмысь коляссӧ) тайӧ пунктӧн урчитӧм кадколастъясӧ, Министерство перйӧ грант сьӧмсӧ (грант сьӧмысь коляссӧ) ёрд пӧрадокын.”. 

